

Bosna i Hercegovina

Federacija Bosne i Hercegovine

FEDERALNO MINISTARSTVO 

OKOLIŠA I TURIZMA

Bosnia and Herzegovina

Federation of Bosnia and Herzegovina

FBiH MINISTRY OF 

ENVIRONMENT AND TOURISM

Broj: UPI 05/2-02-19-5-109/2020 SC
Sarajevo, 10.02. 2021. godine
Federalno ministarstvo okoliša i turizma, rješavajući zahtjev operatora „KTM Brina“ d.o.o. Posušje, na osnovu čl. 68. i 71. Zakona o zaštiti okoliša (“Službene novine Federacije BiH”, br. 33/03 i 38/09), čl. 19. i 20. Zakona o upravljanju otpadom (“Službene novine Federacije BiH”, br. 33/03 i 72/09) i čl. 200. Zakona o upravnom postupku (“Službene novine Federacije BiH”, br. 02/98 i 48/99), d o n o s i:
R J E Š E NJ E    
1. Izdaje se okolinska dozvola operatoru „KTM Brina“ d.o.o. Posušje, sa sjedištem u Vinjanima, općina Posušje za postrojenje asfaltne baze “BERNARDI”, TIP BERNARDI 1500 CEM insatlisanog kapaciteta 120 t/h i betonare „ELBA“ koja je smještena na istoj lokaciji sa instalisanim kapacitetom 35 m³/h na zemljištu označenom kao k.č. 156/2, 156/3, 156/5 i 156/8 u Vinjanima koja ima ukupnu površinu 129 727 m2.
2. Postrojenja i objekti za koje se izdaje okolišna dozvola 
Upravno-proizvodni kompleks na lokaciji “KTM Brina“ sastoji se od sljedećih pogona i postrojenja: 
· vanjski parking,
· parter sa ogradom i portirnicom,
· upravna zgrada, 
· zelene površine,
· mehaničarska radionica,

· unutrašnji parking za mašine i uređaje,

· betonara ”ELBA” sa pratećim objektima,
· asfaltna baza sa pratećim objektima,
· trafo stanica,
· čatrnja i cisterna za opskrbu vodom,
· silos,

· septička jama,

· sistem za prečišćavanje otpadnih voda,
· vanjski prostor za skladištenje frakcija agregata, 

· skladišta ulja i masti,
· skladište sirovina,
· kanal za pranje mašina i automobila 
· unutrašnje asfaltne prometnice.
3. Opis radnih procesa za koje se izdaje dozvola
3.1. Asfaltna baza
Asfaltna baza je sklop tehničke opreme za pripremu sirovinskog materijala i proizvodnju vrućih asfaltno-betonskih mješavina, koje se koriste za asfaltiranje cesta, aerodromskih pista,  platoa za parkiranje, tvorničkih dvorišta i drugih površina. 
Proces se odvija na temperaturi od 150 ºC – 180 ºC. Za pogon mašina se koristi električna energija, dok se za zagrijavanje agegata i bitumena koristi ektra lako lož ulje.Tehnološki proces proizvodnje asfaltne smjese koji se odvija u asfaltnom postrojenju ima sljedeće cjeline:
· preddoziranje materijala sa transportom istog do sušare,

· sušenje i zagrijavanje,

· otprašivanje,

· prosijavanje, vaganje i miješanje,

· doziranje punila i drugih dodataka,

· skladištenje bitumenske mase,

· skladištenje gotovog asfalta,

· upravljanje proizvodnjom asfaltne mase.
Asfaltno-betonska mješavina sadrži:
· agregat granulacije od 0-22 (32) mm,

· bitumen raznih vrsta,

· punilo (kameno brašno); vlastito (povratno) iz sistema otprašivanja i kupovno,

· razni dodaci u vidu praškastih ili tekućih materijala (elastomeri, polimeri i sl.).
u 2019. godini proizvedeno je 32 000 t asfalta.
3.2. Betonara                                                                                                                                                
Betonara je snabdjevena sklopovima za proizvodnju svih vrsta betona po svim recepturama i karakteristikama. Kao energent za napajanje koristi se električna energija iz lokalne mreže. Maksimalna potrošnja električne energije kada rade svi sklopovi je 30 KW. Za potrebe betonare izgrađeno je skladište mineralnog agregata tzv. „Zvijezda“ (četiri betonska boksa u kojima su razvrstani kameni agregati po granulaciji od 0-4 mm; 4-8mm; 8-16 mm; i 16-32 mm), tri silosa za smještaj cementa ukupnog kapaciteta od 210 tona i spremnik vode zapremine 50 m³.
Tehnički podaci o tvornici betona „ELBA“:
· kapacitet svježeg betona: 35 m³,
· suho punjenje miješalice: 750 l,
· vaga za agregat: 1500 kg,
· vaga za cement: 300 kg,
· potrebni protok vode: 20 m³/h,
· potrebni tlak vode: 4-6 bar,
· kapacitet pužnog transportera za cement: 25 m³/h,
· kapacitet skipera: 35 – 50 m³/h,
· broj ciklusa na sat: 60, trajanje ciklusa: 57 sekundi.
u 2019. godini proizvedeno je 7714 m3 različitih vrsta betona.
4. Potrošnja vode i energenata
Tabela 1. Potrošnja električne energije, vode, dizelskog goriva i ekstra lakog loživog ulja 
	Naziv energenta
	Električna energija
	Ekstra – lako loživo ulje
	Dizelsko gorivo

	Godišnja potrošnja (2019. godina)

	191 255 kWh
	365 t
	609 t

	Godišnja potrošnja kupljene vode (za 2019.) iznosi 5117 m³.



5. Okolinska dozvola se daje uz slijedeće uvjete i poduzete mjere
5.1. Opšte mjere zaštite okoliša

Operator „KTM Brina“ d.o.o. Posušje je dužan da tokom rada, kao i po prestanku rada pogona, ispuni opšte obaveze zaštite okoliša tako da:
· ne ugrožava niti ometa zdravlje ljudi i ne predstavlja nesnosnu/pretjeranu smetnju za ljude koji žive na području utjecaja asfaltne baze i na okoliš zbog emisija supstanci, buke, mirisa, vibracija ili toplote iz postrojenja koje su veće od graničnih vrijednosti,
· poduzme sve odgovarajuće preventivne mjere tako da se spriječi onečišćenje ili da se ne prouzrokuje značajnije onečišćenje tj. veće od graničnih vrijednosti emisija,
· izbjegava produkciju otpada; ukoliko dolazi do stvaranja otpada, količinu svede na najmanju moguću mjeru ili izvrši reciklažu; ukoliko to nije tehnički ili ekonomski izvodljivo, otpad odlaže, a da se pri tome izbjegne ili smanji bilo kakav negativan utjecaj na okoliš; sačini plan upravljanja otpadom ili potpiše ugovor sa operatorom za odlaganje otpada,
· efikasno koristi energetske i prirodne resurse,
· izrazi potrošnju vode i energije po jedinici proizvoda,
· poduzme neophodne mjere za spriječavanje nesreća i ograničavanje njihovih posljedica,
· poduzme neophodne mjere nakon prestanka rada asfaltne baze da bi se izbjegao bilo kakav rizik od onečišćenja, 
· ukoliko dođe do značajnih promjena u radu asfaltne baze  o tome obavijesti Federalno ministarstvo okoliša i turizma.

6. Mjere za zaštitu zraka, tla, vode, biljnog i životinjskog svijeta

6.1. Mjere za sprečavanje emisija u zrak

· filterski sistem redovno pregledati i kvalitetno održavati u skladu sa tehnološkim upustvom za funkcioniranje filtera i rad postrojenja asfaltne baze,
· kontrolirati vreće u filterskim ćelijama u cilju utvrđivanja da se nisu oštetile, pocijepale ili otkačile, 

· povremeno provjeravati stepen njegove efikasnosti i emisije mineralnih čestica u atmosferu s ciljem postizanja propisanih standarda za emisiju. 

· ukoliko nastane kvar sistema za otprašivanje, tehnološki postupak odmah obustaviti dok se sistem otprašivanja ne osposobi, 

· po potrebi a naročito pri suhom i vjetrovitom vremenu vršiti kvašenje materijala u cilju spriječavanja razvijanja i raznošenja prašine u okoliš,
pri radu predmetne asfaltne baze i betonare osigurati i zadovoljiti emisione standarde, odnosno propisane vrijednosti za emisiju, kao i granične vrijednosti kvaliteta zraka (emisija),
· planirati i provoditi sve raspoložive mjere za sprječavanje, smanjivanje i zagađivanje zraka, što uključuje primjenu tehničkih i financijskih mjera,

· regulisati izgaranja goriva (optimalan omjer goriva i zraka) kako bi smanjili udio polutanata i čađe,
· redovno održavati sva postrojenja na području zahvata,
· betonirati/asfaltirati manipulativne i prometne površine i redovno ih prati i čistiti uz pomoć mašina za usisavanje,
· osigurati transport na vanjskim i internim prometnim površinama uz prekrivanje sanduka na kamionima ceradama, a u sušnim razdobljima prskanjem ili na drugi način spriječiti širenje prašine u okoliš,
· kod utovara gotove asfaltne mase u transportna vozila spriječiti ili svesti na minimum širenje otpadnih plinova karakterističnih mirisa u atmosferu brzom manipulacijom utovara asfaltne mase u vozilo i pokrivanje asfaltne mase na vozilima odgovarajućim pokrovom. Kamione utovarivati do nivoa utovarnog sanduka,
· sistem otprašivanja na asfaltnoj bazi mora biti zatvoreni sistem uklanjanja viška ciklonskog materijala-ispušnog materijala punila (čestice ispod 0,009 mm). Osigurati da cijeli sistem otprašivanja mehaničkog sklopa asfaltne baze bude zatvorenog tipa i automatiziran. Kontrolu efikasnosti rada sistema otprašivanja provoditi u skladu s Pravilnikom o monitoringu emisija zagađujućih materija u zrak („Službene novine F BiH“, br. 9/14 97/17) i Pravilnikom o graničnim vrijednostima emisije u zrak iz postrojenja za sagorijevanje („Službene novine F BiH“, br. 3/13 i 92/17),
· kapacitet ventilatora otprašivača mora biti dovoljan za projektirano postrojenje,
· osigurati hermetičko priključivanje cisterni sa kupovnim kamenim brašnom na silos kako bi se onemogućilo izdvajanje prašine u okoliš,
· silose za vlastito i kupovno kameno brašno opskrbiti uređajima za automatsko punjenje i pražnjenje, a dovod istog do miješalice provesti zatvorenim sistemom,
· otpadne plinove voditi preko uređaja za uklanjanje čvrstih čestica i zatim  preko dimnjaka ispuštati u atmosferu,
· skupljati i odvoditi paru bitumena u potiskivanom zraku iz mješača u glavni filter; automatski zatvarati klapne na mjestima punjenja silosa, pokrivati utovareni asfalt u kamione i povratom para na spremniku bitumena,
· smanjenje emisija neprijatnih mirisa vršiti na isti način kao i smanjenje emisije organskih tvari iz para bitumena,
· izgraditi zaštitni zid od drveća, kako bi smanjili prelazak prašine na susjedne parcele, te osigurali zaštitu od vjetra,
· za kamione na prijevozu i ostale mašine u naseljima, brzinu kretanja vozila ograničiti do 40 km/h,
· redovno održavati i servisirati svu mehanizaciju koja sudjeluje u tehnološkom procesu, 
· izvršiti mjerenja emisija-imisija prašine pri radnim uvjetima na gradilištu, kontaktnom i širem prostoru u cilju pridržavanja svih gore navedenih mjera zaštite, u cilju utvrđivanja prisutnih čestica prašine, te usporediti s dozvoljenim graničnim vrijednostima.
6.2. Mjere za upravljanje i minimiziranje produkcije otpada
· provoditi mjere za upravljanje otpadom iz Plana upravljanjua otpadom,

· sva otpada ulja sakupljati u zatvoreno namjensko bure postavljeno na tankvanu i isporučivati ovlaštenoj organizaciji radi konačnog zbrinjavanja, sa kojom operator ima zaključen ugovor,
· osigurati mjere za sprečavanje stvaranja otpada, recikliranja i tretiranja otpada za ponovnu upotrebu, kao i sigurno odlaganje nekorisnog otpada na kontrolisanu komunalnu deponiju. Sav rasuti materijal sakupljati i vraćati u proizvodni proces u istom postrojenju,
· nepredviđeno proliveni bitumen sakupiti i postupno dozirati u miješalicu asfalta uz redovno obrađivanje,
· eventualno rasuti asfalt treba iskoristiti za ugradnju u krugu asfaltne baze ili recikliranje u istom postrojenju, što je predviđeno tehnološkom dokumentacijom proizvođača opreme,
· eventualno rasuti beton, sakupiti i/ili iskoristi u tehnološkom procesu proizvodnje betona,
· izdvojenu mineralnu prašinu iz otpadnih plinova u vrećastom filteru iskoristiti kao vlastiti filer (punilo) u tehnološkom procesu proizvodnje asfalta,
· prljav šljunak ili pijesak od bitumena skladištiti na nepropusnoj podlozi u krugu asfaltne baze i ponovo koristiti vraćanjem u isti proces,

· sav otpad koji može ponovno biti upotrijebljen u proizvodnom procesu, upotrijebiti na taj način,
· sav otpad koji se može iskoristiti ili prodati kao sekundarna sirovina, predati ovlaštenim preduzećima za takve vrste poslova,
· tehnološki proces održavati i korigirati na način da se stvara što manje otpada,
· voditi detaljnu evidenciju o količinama i vrstama nastalog otpada,
Predmetno preduzeće ima sklopljen ugovor sa firmom CIAK d.o.o. Grude, za čišćenje taložnika i separatora te zbrinjavanje zauljene vode i ulja. Za odvoz i zbrinjavanje komunalnog otpada predmetno preduzeće ima sklopljen ugovor sa firmom J.P. „Vodovod” d.o.o. Posušje. 
6.3. Mjere za spriječavanje i minimiziranje produkcije otpadne vode

· provoditi mjere u skladu sa odredbama Zakona o vodama (“Službene novine Federacije BiH” broj: 70/06) i propisima donesenim na osnovu tog Zakona, te drugih propisa o vodnom okolišu.,
· provoditi mjere propisane u Vodnoj dozvoli od 06.09.2017. godine br. UP/40-1/25-4-85/17 izdate od nadležne Agencije za vodno područje Jadranskog mora Mostar za korištenje vode i ispuštanje tehnoloških otpadnih voda,
· svu upotrijebljenu, odnosno iskorištenu vodu za pranje tehnološke opreme, mehanizacije i asfaltiranih ili betoniranih radnih i manipulativnih površina, koja sadrži mehaničke nečistoće (pijesak, zemlja, prašina i sl.) i masnoće (nafta, ulja) prečistiti prije ispuštanja u kanalizaciju i površinske vode do kvaliteta propisanog odredbama  Uredbe o uslovima ispuštanja otpadnih voda u okoliš i sisteme javne kanalizacije („Službene novine Federacije BiH“  br. 26/20 i 96/20),
otpadne vode od pranja tehnološke opreme, mehanizacije i asfaltiranih ili betoniranih radnih i manipulativnih površina te oborinske vode sa uređenih površina moraju se prije ispuštanja u recipijent sakupljati preko slivnika i pjeskolova u separator radi odvajanja masnoća i mehaničkih nečistoća, 

· kvalitet vode na izlasku iz separatora mora se redovno vizuelno pratiti s ciljem blagovremenog otklanjanja nedostataka koji uzrokuju ispuštanje onečišćene vode u okoliš. 

· manipuliranja sa tečnim gorivom podrazumijevaju poduzimanje svih preventivnih mjera da ne dođe do njegovog rasipanja. 

· zamašćene vode sa radnih površina sakupiti preko slivnika i pjeskolova i odvoditi kišnom kanalizacijom u separator masnoća, radi prečišćavanja prije ispuštanja u recipijent,

· izbjeći izlijevanje ulja redovnom kontrolom mehanizacije,
· maksimalno pažljivo vršiti pretakanje goriva, motornih ulja i podmazivanje, uz žurno uklanjanje eventualnih mrlja posipanjem apsorbensa (npr. piljevina) na tlo,
· otpad i ostali otpadni materijal skupljati na zato predviđeno mjesto i u odgovarajuće kontejnere i blagovremeno odvoziti na gradsku deponiju putem ugovora s ovlaštenom firmom,
· redovno prazniti i održavati separator masti i ulja i taložnik tehnološke vode, kako bi se osigurala njihova ispravnost i učinkovitost,
· prostor za pretakanje goriva u mašine i za servisiranje mašina mora biti omeđen kanalom koji je izgrađen od nepropusnog materijala, koji ima zadaću sabirati prosutu naftu i proslijediti je u sabirnik preko separatora ulja i masti,
· u području zahvata moraju biti nepropusni spremnici za skladištenje otpadnog ulja i drugog opasnog otpada koji moraju biti pravilno označeni i smješteni na tankvanama odgovarajućih dimenzija, pražnjeni i čišćeni od strane ovlaštene firme,
· vršiti redovnu kontrolu mehanizacije da ne bi došlo do istjecanja ulja iz mašina.
6.4. Mjere sprečavanja buke

· na eventualnom kritičnom mjestu podići zaštitni zid koji se može kombinirati sa zaštitnim zelenilom,
· pri budućim nabavkama nove opreme/uređaja voditi računa o buci, tj. koristiti što tiše motore, sita, ventilatore, gorionike,
· redovno održavati postrojenje/uređaje,
· poštovati predviđeno radno vrijeme,
· za kamione na prijevozu i ostale mašine brzinu kretanja vozila ograničiti do 40 km/h,
· isključiti motore kamiona za vrijeme čekanja.
7. Granične vrijednosti emisija za zagađujuće materije
7.1. Granične vrijednosti kvaliteta zraka
Prema Pravilniku o načinu vršenja monitoringa kvaliteta zraka i definiranju vrsta zagađujućih materija, graničnih vrijednosti i drugih standarda kvaliteta zraka (“Službene novine Federacije BiH”, broj: 1/12 i 50/19 i 3/21) i Pravilnika o graničnim vrijednostima emisije u zrak iz postrojenja za sagorjevanje („Službene novine Federacije BiH“, br. 3/13 i 92/17) u sljedećim tabelama date su granične vrijednosti emisija.
 
Tabela 1. Maksimalne dozvoljene vrijednosti za lebdeće čestice su:
 
	Zagađujuća materija
	Period uzorkovanja
	Granična 
prosječna godišnja vrijednost
	Granična
Visoka vrijednost 

	LČ10
	24 sata
	50
	100 (g/m3)◦

	ULČ
	24 sata
	150
	350 (g/m3)◦


 
Napomena: ne smije biti prekoračena više od 7 puta u kalendarskoj godini.
 
Tabela 2 Maksimalne dozvoljene vrijednosti za sediment (taložni prah):
 
	Zagađujuća materija
	Period uzorkovanja
	Granična 
prosječna godišnja vrijednost
	Granična
Visoka vrijednost 

	Taložni prah - ukupno
	Jedan mjesec
	200 (mg/m2d)
	350 (mg/m2d)◦


Napomena: odnosi se na mjesec u godini sa najvišim vrijednostima depozicije/taloga.
 
Tabela 3. Maksimalne dozvoljene vrijednosti za lebdeće čestice:
 
	Zagađujuća materija
	Period uzorkovanja
	Granična 
prosječna godišnja vrijednost
	Granična
Visoka vrijednost 

	LČ10
	24 sata
	50
	100 (g/m3)◦

	ULČ
	24 sata
	150
	350 (g/m3)◦


◦Napomena: ne smije biti prekoračena više od 7 puta u kalendarskoj godini (98 – i procentil)
 
Tabela 4. Granične vrijednosti emisije NOx, (mg/m3)
 
	 
kategorija izvora
	vrsta goriva

	
	čvrsta goriva
	tekuća goriva
	prirodni plin

	> 0,35 - 10 MW
10 - 50 MW
	400
350
	150 - 450
150 - 350
	100 - 125
100


 
Tabela 5. Granične vrijednosti emisije čvrstih čestica, (mg/m3)
 
	 
kategorija izvora
	vrsta goriva

	
	čvrsta goriva
	tekuća goriva, EL
	tekuća goriva, L
	tekuća goriva, S,T

	> 2 - 50 MW
0,35 - 2 MW
30 - 50 MW
2 – 30 MW
	50
150
-
-
	30
-
-
-
	-
-
35
50
	-
-
50
60


Tabela 6. Granične vrijednosti emisije CO, (mg/m3)
 
	 
kategorija izvora
	vrsta goriva

	
	čvrsta fosilna goriva
	tekuća goriva

	> 1 - 50 MW
0,35 - 1 MW
10 - 50 MW
	150
1000
-
	-
-
1700


 
Tabela 7. Granične vrijednosti emisije čađi, (metoda po Bacharachu)
 
	vrsta ložišta

	na plinovita goriva
	na tekuća goriva, EL
	na tekuća goriva, L
	na tekuća goriva, 
S,T

	0
	1
	1
	2


7.2.  Granične vrijednosti buke

Zakonom o zaštiti od buke („Službene novine Federacije BiH“, broj: 110/12) kojim su propisani dozvoljeni nivoi vanjske buke u različitim zonama (područjima).
 
Tabela 9. Granične vrijednosti buke
	Područje (zona)
	Namjena područja
	Najviši dozvoljeni nivo vanjske buke (dBA)

	
	
	15 min Leq
	Vršni nivo

	
	
	Dan
	Noć
	L1

	VI
	Industrijsko, skladišno, servisno i saobraćajno područje bez stanova
	70
	70
	85


 
7.3. Granične vrijednosti kvaliteta vode
Granične vrijednosti opasnih i štetnih tvari za tehnološke otpadne vode prije njihovog ispuštanja u sastav javne kanalizacije, odnosno u drugi prijemnik definirane su Uredbom o uvjetima ispuštanja otpadnih voda u prirodne recipijente i sistem javne kanalizacije („Službene novine Federacije BiH“, br. 26/20 i 96/20).
 
Tabela 8. Granične vrijednosti za otpadnu vodu
 
	Parametar
	Granične vrijednosti date pravilnikom[1] 
(u drugi prijemnik -površinske vode)

	Ukupne suspendirane materije 
	35 mg/l

	Mineralna ulja
	5,0 mg/l

	BPK5, g O2/m3
	25 mg/l O2

	deterdženti
	1,0 mg/l

	Test toksičnosti 48LC50
	> 50%


 
8. Sistem monitoringa 
Tabela 10. Monitoring
	Medij
	Parametar
	Mjesto mjerenja
	Učestalost mjerenja

	Stacionirani izvor
	CO
CO2
SO2
NOx

Krute čestice

Zacrnjenje iz dimnjaka (po Bacharachu)
	Dimnjak za otprašivanje postrojenja asfaltne baze, dimnjak za zagrijavanje bitumena
	Jedanput godišnje u skladu sa Pravilnikom o monitoringu emisija zagađujućih materija u zrak („Službene novine Federacije BiH“, br. : 9/14 i 97/17

	Kvaliteta zraka
	Emisija prašine ULČ
Emisija prašine LČ-10

Taložni prah - UTT
	Na granici lokacije postrojenja prema stambenim objektima
	Jedanput godišnje u skladu sa Pravilnikom o monitoringu emisija zagađujućih materija u zrak („Službene novine Federacije BiH“, br. : 9/14 i 97/17

	Buka
	Ekvivalentni nivo buke
Vršna vrijednost L1%
	Okoliš objekta
	Jedanput u 3 godine ili po pritužbi građana

	Voda
	U skladu sa Uredbom o uslovima ispuštanja otpadnih voda u okoliš i sisteme javne kanalizacije („Službene novine Federacije BiH“  br. 26/20 i 96/20)
	Ispust iz separatora
	Prema uredbi o uslovima ispuštanja otpadnih voda u okoliš i sisteme javne kanalizacije („Službene novine Federacije BiH“  br. 26/20 i 96/20),

	Otpad
	Otpad po vrstama
	Mjesto nastanka otpada
	Svakodnevno


 
O realizaciji monitoringa i mjerama zaštite zraka za vrijeme rada asfaltne baze, mora se voditi evidencija.
Operator je dužan bez odlaganja prijaviti svaku vanrednu situaciju koja značajno utiče na okoliš.
9. Izvještavanje
 
1. Operator je dužan izvještavati:
·  Federalno ministarstvo okoliša i turizma o prikupljenim podacima kako je propisano odredbama Poglavlja IV Pravilnika o registrima postrojenja i zagađivanjima („Službene novine Federacije BiH“, broj: 82/07). Izvještaji trebaju biti poslani najkasnije do 30.06. tekuće godine za prethodnu godinu izvještavanja i

· Fond za zaštitu okoliša kako je propisano odredbama Uredbe o informacionom sistemu upravljanja otpadom (''Službene novine Federacije BiH'', broj: 97/18) koji vodi Fond za zaštitu okoliša Federacije BiH. Unosi podataka u informacioni sistem-bazu podataka se vrši putem linka za  pristup Informacionom sistemu upravljanja otpadom www.otpadfbih.ba.

2. Operator je dužan bez odlaganja prijaviti svaku vanrednu situaciju koja značajno utiče na okoliš.
 

10. Period važenja dozvole

Ova okolišna dozvola važi 5 (pet) godina od dana uručenja rješenja strankama.
                                                               O b r a z l o ž e nj e

Operator “KTM Brina” d.o.o. Posušje je dana 18.09.2020. godine Federalnom ministarstvu okoliša i turizma podnio zahtjev za izdavanje okolinske dozvole za upravno proizvodni kompleks (proizvodnja asfalta i betona), koji se nalazi na lokaciji Vinjani bb, općina Posušje.

Operator “KTM Brina” d.o.o. Posušje podnio je zahtjev za izdavanje okolinske dozvole, nakon isteka važenja okolinske dozvole izdate na 5 (pet) godina, pod brojem UPI 05-23-11-125/15 SN od 20.01.2016. godine. Uz zahtjev priložena je sljedeća dokumentacija:

- rješenje o vodnoj dozvoli za ispuštanje tehnoloških otpadnih voda, izdato od Agencije za vodno područje Jadranskog mora Mostar broj: UP/40-1/25-4-85/17 od 06.09.2017. godine
- Plan upravljanja otpadom

Zahtjev za izdavanje okolinske dozvole operatora KTM BRINA d.o.o. Posušje, postavljen je na web stranicu www.fmoit.gov.ba dana 22.10. 2020. godine za upravno proizvodni kompleks – proizvodnja asfalta i betona, na linku https://www.fmoit.gov.ba/bs/okolisne-dozvole/javne-rasprave-i-javni-uvidi/javni-uvid-u-zahtjev-za-izdavanje-okolisne-dozvole-za-operatora-ktm-brina-d-o-o-posusje-za-postrojenje-asfaltne-baze-insatliranog-kapaciteta-120-t-h-i-betonare-sa-instaliranim-kapacitetom-35-m-h
 i do dana stavljanja nacrta okolinske dozvole na uvid javnosti, nije bilo primjedbi.

Federalno ministarstvo okoliša i turizma je dana 15.12.2020. godine zatražilo dopunu zahtjeva, a
dana 04.01.2021. godine operator je dostavio dopunu zahtjeva za izdavanje okolinske dozvole.
Dana 26. 01. 2021. godine od Federalne uprave za inspekcijske poslove zatraženi su svi zapisnici u vezi obavljenih inspekcijskih nalaza za KTM BRINA d.o.o. Posušje. Dopisom Federalne uprave za inspekcijske poslove br. 10-19-4-00541/2021-1005-2 od 03.02.2021. godine, dostavljeni su zapisnici :
· zapisnik o inspekcijskom nadzoru broj UP1-10-23-7-00108/2016-1006-1-P, od 9.11.2016. godine, 
· rješenje broj UP1-10-23-7-10302/2016-1006-2 od 13.12.2016. godine,

· zapisnik o inspekcijskom nadzoru broj UP1-10-23-3-00026/2019-1006-1-P od  09.04.2019. godine,

· zapisnik o inspekcijskom nadzoru broj UP1-10-23-3-08493/2019-1005-2-P od 20.01.2021. godine.
Na osnovu:

· uvida u inspekcijske nalaze, 
· dostavljenih izvješća za registar o postrojenjima i zagađivanjima – PRTR sukladno Pravilniku o registru postrojenja i zagađivanja („Službene novine Federacije BiH“, broj: 82/07),

· izvješćivanja o provedenom monitoringu koji je propisan okolišnom dozvolom,

· usporedbe stanja propisanih i provedenih mjera 2016. i 2020. godine, 

ocijenjeno je da su ispunjeni zakonom utvrđeni preduvjeti za obnovu okolišne dozvole u smislu čl. 86 Zakona o zaštiti okoliša, tako da je u skladu sa čl. 68 i čl. 71. Zakona o zaštiti okoliša odlučeno kao u dispozitivu ovog rješenja. 

Ovo rješenje je konačno u upravnom postupku, te protiv njega nije dopuštena žalba, ali se može pokrenuti upravni spor podnošenjem tužbe kod Kantonalnog suda u Sarajevu u roku od 30 dana od dana prijema ovog rješenja. Tužba se podnosi u dva istovjetna primjerka i uz istu se prilaže ovo rješenje u originalu ili ovjerenom prijepisu.

U skladu sa Zakonom o federalnim upravnim taksama i tarifi federalnih upravnih taksi („Službene novine Federacije BiH“ broj: 43/13) podnosilac zahtjeva je uplatio 250,00 KM na budžetski račun kod UNION banke d.d. Sarajevo. 
                                                                                         M I N I S T R I C A








                               dr. Edita Đapo


Dostaviti: 

· „KTM Brina“ d.o.o.  Posušje
· Općina Posušje
· Federalna uprava za inspekcijske poslove

· Sektor za okolinske dozvole, procjenu uticaja na okoliš, registar i čiste tehnologije

· arhivi  
Ul. Hamdije Čemerlića br.2, 71 000 Sarajevo, telefon   00 387 33 726 700, telefax 00 387 33 726 747,

e-mail: fmoits@bih.net.ba, www.fmoit.gov.ba

